
眼科心法要訣 

膜入水輪歌 

原文 

膜入水輪睛瘡後，瘡愈坐翳侵水輪，肺肝虛熱大腸燥，

日久失治傷瞳神，退熱飲軍茺蔚黑，辛防五味桔黃芩。 

*退熱飲子：大黃  茺蔚子  黑參  細辛  防風 五味子  桔

梗 黃芩  

 

註釋 

膜入水輪者，因黑白睛上生瘡而起，愈後瘡痕不沒，漸生翳膜，侵入水輪。

此乃肝經積熱，大腸燥滯，邪熱上逆所致。宜用退熱飲子，清降其熱。  

 

 

 


